
TARMOQ VA SOHALARNING 
EHTIYOJIGA KO‘RA AHOLI 

BANDLIGINI OSHIRISH 
IMKONIYATLARI

Xayitov Abdimannon Buxarovich
Iqtisod fanlari nomzodi,

Toshkent davlat iqtisodiyot universiteti professori v.b.

Annotatsiya: Ushbu maqolada mamlakat iqtisodiyotini modernizatsiya qilish sharoitida aholi bandligini oshirish masalalari 
ko‘rib chiqildi. Mualliflar bandlikka ko‘maklashishning asosiy yo‘nalishlari va mamlakatda mehnat bozorini izchil rivojlanti
rish bo‘yicha takliflarni taqdim etadilar.

Kalit so‘zlar: aholi, yangi ish o‘rinlari, bandlik, mehnat, kichik biznes, xususiy tadbirkorlik.
Abstract: In this paper have been investigated issues of increasing population employment under conditions of modern
ization country economy. By authors presented the main directions of promoting employment and proposals for consis
tently developing the labor market in the country.

Key words: population, new jobs, employment, labour, small business, private entrepreneurship.
Аннотация: В данной статье были исследованы вопросы повышения занятости населения в условиях модерни
зации экономики страны. Авторами представлены основные направления содействия занятости и предложения 
по последовательному развитию рынка труда в стране.

Ключевые слова: население, новые рабочие места, занятость, труд, малый бизнес, частное предпринимательство.

K I R I S H
Dunyo mamlakatlarida amalga oshirilayotgan islohotlarda insonning jamiyatda munosib o‘rnini egallashiga 

asos va turtki bo‘luvchi konseptual asoslarning yaratilishi mehnat bozori ehtiyojiga ko‘ra kadrlar tayyorlash 
tizimini takomillashtirishni taqoza etadi. Xalqaro Mehnat Tashkiloti (XMT) tomonidan 2022yilda e’lon qilingan 
hisobot natijalari “2021yilda jahon yoshlari ishsizligi darajasi 15,6 foizni tashkil etgan, bu kattalar darajasidan 
uch baravar ko‘proqdir. Dunyo bo‘yicha 75 millionga yaqin yoshlar ishsiz”1. Bugungi kunda jahon miqyosida 
ta’lim muassasalarida tayyorlangan kadrlarni nafaqat milliy, balki jahon mehnat bozorida o‘z egallagan kasbi 
bo‘yicha ish o‘rniga ega bo‘lishi dolzarb masalalardan biriga aylanib bormoqda.

Jahon miqyosida mehnat bozorining tez o‘zgaruvchan sharoitida ta’lim muassasalari bitiruvchilari ish 
bilan bandligi darajasini oshirish, ularni o‘z mutaxassisligi bo‘yicha mehnat bozoriga erkin kirish imkoniyatlarini 
oshirish borasida ko‘plab ilmiy tadqiqotlar amalga oshirilmoqda. Ayniqsa, bu borada ta’lim muassasalari faoli
yati mehnat bozori ehtiyojlariga qaratilishi va shunga koordinatsiya qilingan holda kadrlar tayyorlash tarkibini 
takomillashtirish ishsizlar orasida bitiruvchilar ulushini kamaytirish, bitiruvchilarning ishga joylashishida qiyin
chiliklarni bartaraf etish kabi masalalarga bag‘ishlangan ilmiytadqiqotlarga alohida e’tibor qaratilmoqda.

Yangi O‘zbekistonda mehnat bozori ehtiyojlarini tarmoq va sohalarning imkoniyatlariga ko‘ra aniqlash va 
shunga muvofiq ish o‘rinlarini yaratishdagi nomuvofiq chora-tadbirlar pirovardida kadrlar tayyorlash tizimidagi 
nomutonosibliklarning yuzaga kelishi, oliy ma’lumotli va kasbiy tayyorlangan shaxslar orasidagi ishsizlar va 
mehnat migrantlari, kambag‘allar hamda tegishli “daftarlar”ga kirgan yoshlar salmog‘ida ta’lim muasasalari biti
ruvchilari ulushining yuqoriligi hozirgi kundagi yechimini kutayotgan dolzarb komleks muammolar mavjudligidan 
dalolat beradi. Mamlakatimizning har tomonlama va jadal rivojlanishi uchun zarur, “jahon mehnat bozorida 
raqobatbardosh va yuqori malakali mutaxassislarni yetakchi xorijiy ta’lim muassasalari hamda O‘zbekistonda 
tayyorlash va malakasini oshirish orqali kadrlar bilan ta’minlash aniq maqsadlari belgilab berilgan”2. Bu borada 

1 Global Employment Trends for Youth 2022: Investing in transforming futures for young people. Geneva: ILO, 2022. URL: https://www.
ilo.org/wcmsp5/groups/public/

2 O‘zbekiston Respublikasi Prezidentining 2018yil 25sentyabr PF5545sonli “O‘zbekiston Respublikasi Vazirlar Mahkamasi huzu
ridagi Mutaxassislarni xorijda tayyorlash va vatandoshlar bilan muloqot qilish bo‘yicha “Elyurt umidi” jamg‘armasi faoliyatini tashkil 
etish to‘g‘risida”gi Farmoni.

kadrlar salohiyatini oshirish va tayyorlash sifatini oshirish, kadrlar salohiyatidan foydalanish jarayoniga raqamli 
texnologiyalar va zamonaviy usullarni joriy etish, ilmiy muassasalarda ilmiytadqiqot ishlari hamda korxona va 
tashkilotlarda natijadorlikni oshirish yuzasidan ilmiytadqiqotlarni kengaytirish muhim ahamiyat kasb etadi.

Yuqoridagilardan kelib chiqqan holdan, mehnat bozori ehtiyoji asosida kadrlar tayyorlash tarkibini tako
millashtirish zarurati hamda mazkur sohaning respublikamiz olimlari tomonidan alohida ilmiy tadqiqot obyekti 
sifatida yetarlicha to‘liq o‘rganilmaganligi tanlangan tadqiqot mavzusining dolzarbligini belgilab beradi.

O‘zbekiston Respublikasi Prezidentining 2023yil 11sentyabrlagi yildagi PF158sonli Farmoni “O‘zbekis
 ton–2030” strategiyasi to‘g‘risida, 2022yilda 12avgustdagi PQ350sonli “Zamonaviy bilim va kasbhunar 
egallash imkoniyatlarini kengaytirish bo‘yicha qo‘shimcha choratadbirlar to‘g‘risida”, 2020yil 29oktyabrdagi 
PF-6097-sonli “Ilm-fanni 2030 yilgacha rivojlantirish konsepsiyasini tasdiqlash to‘g‘risida”, 2021-yil 11-fevral
dagi PF6168sonli “Davlat xizmatchilari va mutaxassislarni xorijda tayyorlash hamda ularning salohiyatini 
yanada oshirish tizimini tubdan takomillashtirish choratadbirlari to‘g‘risida”gi farmonlari, ushbu ushbu maqola 
tadqiqoti uchun muayyan darajada xizmat qiladi.

M A V Z U G A  O I D  A D A B I Y O T L A R N I N G  T A H L I L I
Ish bilan bandlik tushunchasiga nisbatan turli yondashuvlar mavjud bo‘lib, jumladan, rossiyalik iqtisodchi 

olim A. I. Rofe ushbu tushunchaga o‘z munosabatini bildirib, “Ish bilan bandlik – bu mamlakat aholisining iqti
sodiy faol qismidagi kishilar uchun ishlarning mavjudligi, ya’ni amaldagi qonunchilikka zid bo‘lmagan, daromadli 
mashg‘ulot bilan bilan band bo‘lishidir”[1], – deb ta’rif bergan.

Shuningdek, yetuk iqtisodchi olimlardan I. M. Aliyev, N. A. Gorelov, L. O. Ilinalar ushbu tushunchaga: “Ish 
bilan bandlik ijtimoiyiqtisodiy hodisa sifatida fuqarolarning shaxsiy va ijtimoiy ehtiyojlarini qondirish bilan bog‘liq 
hamda mehnatdan daromad (ish haqi) keltiruvchi ijtimoiy foydali mehnat sifatida namoyon bo‘lishi mumkin”[2], 
– deb izohlagan.

Mazkur ta’riflardan farqli o‘laroq, bizning fikrimizcha, ish bilan bandlik munosabatlari – mehnatga layoqatli 
kishilarning qanchasi va qay darajada ijtimoiy foydali mehnatda qatnashishini ko‘rsatadigan ijtimoiyiqtisodiy 
ko‘rsatkichdir. Aholining ish bilan bandligi mehnat unumdorligining oshishiga va o‘z navbatida, milliy boylikning 
ham o‘sishiga xizmat qiladi, ayni paytda, ishsizlikning salbiy oqibatilari shundaki, u nafaqat ishlab chiqarishning 
pasayishiga, balki pirovardida qashshoqlikning boshlanishiga ham olib kelishi mumkin.

Amerikalik iqtisodchi olim Ar tur Ouken ishsizlikning tabiiy darajadan ortishi bilan yalpi milliy mahsulot 
hajmining ortda qolishi o‘rtasidagi nisbatni matematik tarzda quyidagicha ifodalalaydi: “...agar ishsizlikning 
haqiqiy darajasi uning tabiiy darajasidan 1 foizga yuqori bo‘lsa, yalpi milliy mahsulot hajmi 2,5 foiz kamayadi 
yoki 2,5 foiz yalpi milliy mahsulot yo‘qoladi”.

Demak, mos ravishda ularning nisbati 1:2,5 ga teng. Ushbu nisbat iqtisodiy nazariyada Ouken qonuni deb 
nom oldi. Shu nisbatga asoslanib, yo‘qotilgan yalpi milliy mahsulotning mutlaq qiymatini aniqlash mumkin.

Shunday qilib, ishsizlikning tabiiy darajasi – bu “normal” davrdagi me’yoriy inflyatsiya va barqaror o‘sish 
sur’atlari bilan ifodalangan darajadir. Shuning uchun ishsizlikning tabiiy darajasining ta’rifi anchagina murakkab 
ish, chunki bu ko‘rsatkichni hisoblab chiqish uchun “normal ishlovchi iqtisodiyot” modelini yaratish kerak bo‘ladi.

Ishsizlik tushunchasiga aniqlik kiritishda ham turli qarashlar mavjud. Rossiyalik iqtisodchi olimlar N. V. Lyas
nikov, M. N. Dudin, Y. V. Lyasnikovlar ushbu tushunchani “Ishsizlik – bu shunday bir ijtimoiyiqtisodiy hodisaki, 
unda faol, mehnatga layoqatli aholining bir qismi o‘zi bajarishi mumkin bo‘lgan ishni topa olmaslik holatidir”[3], 
– deb ta’riflasalar, boshqa bir iqtisodchi olimlardan I. M. Aliyev, N. A. Gorelov, L. O. Ilinalar esa, “Ishsizlik – 
iqtisodiyotdagi shunday bir hodisaki, unda iqtisodiy faol aholining bir qismini ishsizlar tashkil etadi”[4], – deb 
ifodalaydilar.

Fikrimizcha, ishsizlik – bu ishlashni istaydigan mehnatga layoqatli aholining ish bilan band bo‘lmagan 
miqdoridir. Shuni alohida ta’kidlash lozimki, globallashuv sharoitida, gap tabiiy ishsizlik to‘g‘risida emas, 
balki uning ijtimoiy maqbul darajasi, ya’ni kadrlar qo‘nimsizligi va ish izlash davomiyligini, shuningdek, ishchi 
kuchining demografik tarkibi va mehnat bozoridagi tanglik darajasini (ishsizlikning bo‘sh ish joylari miqdoriga 
nisbati) va ijtimoiy tanglikni ham hisobga oladigan darajasi to‘g‘risida borishi lozim.

Bozor munosabatlari sharoitida aholi ish bandligini shakllantirishning boshqa tamoyillari ham amal qiladi. 
Bunda davlat mavjud mehnat re surslaridan ijtimoiy ishlab chiqarishda foydalanish borasidagi monopoliyaga 
har qanday da’vogarliklardan voz kechadi. Shu asosda boshqa tamoyil – erkin tanlab olingan bandlik tamoyili, 
ya’ni qonuniy daromadlar manbaiga ega bo‘lgan mehnatga layoqatli aholining ixtiyoriy ravishda ish bilan band 
bo‘lmaslik huquqi yuzaga keladi. Bozor iqtisodiyoti sharoitida o‘zining mehnat qilish qobiliyati (ishchi kuchi)ni 
tasarruf etish huquqi faqat uning egasiga, ya’ni xodimning o‘ziga tegishli bo‘lib, uni hech kim mehnat qilishga 
majbur qilishga haqli emas (qonun hujjatlarida nazarda tutilgan holatlar bundan mustasno).

Ijtimoiy yo‘naltirilgan iqtisodiyotning eng muhim mezoni – ish bilan bandlikka bo‘lgan munosabatdir. Ish 
bilan bandlik muammosi ijtimoiy muammo. Shunday ekan, eng yuqori darajadagi aholining demografik jihatlari 

va undan samarali foydalanish hamda jvamiyat rivoji uchun yo‘naltilganligi ish bilan bandlik kompleks ijtimoiy 
siyosatning ajralmas qismi ekanligidan dalolat beradi. Aholining ish bilavn bandligi muammolarining ijtimoiyligi 
uning, eng avvalo, inson, uning manfaatlari va mehnat sohasidagi ehtiyojlariga qaratilganligi bilan belgilanadi. 
Qanchalik darajada insonning ijtimoiylashuv darajasi yuqori bo‘lsa, shunchalik darajada inson kapitalining sifat 
darajasi o‘zgarib boradi.

Akademik Q. Abdurahmonov tomonidan “... ish bilan bandlikning eng kam deganda to‘rt ijtimoiy jihatini 
hisobga olish lozimligini, ish bilan bandlikning insonning Konstitutsiyada belgilab berilgan eng muhim huquqi 
– mehnat huquqi bilan mustahkam bog‘liqligi, turmush darajasi va munosib hayot kechirish shartsharoitlarini 
shakllantirishda ish bilan bandlik hal qiluvchi rol o‘ynaydi. Aynan ish bilan bandlik mehnat faolligini oshirish, 
mehnatga qobiliyatli fuqarolar va ular oilalarining turmush darajasini oshirishning eng muhim kafolati, har 
kimning va, umuman, jamiyat farovonligining negizi bo‘lgan yuqori unumli mehnatning yangi omilini shakllan
tirish, aynan mehnat faoliyati insonni o‘zgartiradi, uning kasbiy imkoniyatlarini ochib beradi va ko‘paytiradi, 
shaxsning rivojlanishini rag‘batlantiradi”3, – deb ta’kidlanadi.

Darhaqiqat, ushbu yo‘nalishlar milliy iqtisodiyotdagi moliyaviy, moddiy va mehnat resurslarini qayta 
guruhlarga ajratish, fantexnika taraqqiyotining ustuvor yo‘nalishlari, shuningdek, ishlab chiqaruvchi kuchlarni 
joylashtirish,turmush sifati darajasini oshirish yo‘llarini belgilab beradi. Bu g‘oyat muhim muammolardan biri 
ekanligi, COVID19 Global Pandemiya sharoitida ish bilan bandlik muammolarini hal qilish, binobarin, muallif 
qayd etgandek, jamiyat farovonligining negizi bo‘lgan yuqori unumli mehnatning yangi omilini shakllantirish 
aynan butun iqtisodiyotni isloh qilishning muvaffaqiyati, mazkur muammoni e’tirof qilish va hal etishga ma’lum 
darajada bog‘liqligining guvohi bo‘ldik. Shunday ekan, jamiyat taraqqiyotining asosi aholi tarkibidan hududlar 
miqiyosida aholining ish bilan bandlik darajasini oshirish hozirgi kunning eng dolzarb muammolaridan biridir.

Demografik rivojlanish ijtimoiy rivojlanishning bir qismi bo‘lganligi bois, uni davlat tomonidan tartibga solish 
siyosat darajasiga ko‘tarilgan. Unga iqtisodchi olimlar tomonidan berilgan ta’riflarni ilmiy tadqiq etish maqsadga 
muvofiq. Masalan, Q. X. Abdurahmonov va N. K. Zokirovalar demografik rivojlanishning davlat tomonidan tar
tibga solinishiga quyidagicha ta’rif berishgan: “Demografik siyosat davlat organlari va ijtimoiy institutlarning 
aholining takror barpo qilinishi jarayonlarini tartibga solish sohasidagi aniq maqsadni ko‘zlagan faoliyatidir”4. 
Rossiyalik taniqli demograf olimlardan V. G. Glushkovoy va Y. A. Simaginalar ta’kidlashicha, “Demografik 
siyosat – bu demografik natijalarni aniqlashtirishga erishish va aholining tabiiy harakatiga ta’sir etish uchun 
davlat tomonidan qo‘llaniladigan chora tadbirlar tizimidir”5.

P. I. Kosov va A. B. Berendeyevalar tomonidan ancha aniq ta’rif ishlab chiqilgan bo‘lib, unga ko‘ra 
“Demografik siyosat – ijtimoiy va oilaviy siyosat bilan chambarchas bog‘liq. Ularni bazida farqlashga to‘g‘ri 
keladi. Ijtimoiy siyosat hayot sharoitlarini boshqarish va ehtiyojmandlarga yordam berish masalalarini o‘z 
maqsadlari ichiga oladi. Oilaviy siyosat esa davlat, siyosiy partiyalar, jamoat tashkilotlarining oilalarning tashkil 
etilishi, oiladagi turmush tarzi, jamiyat rivojlanishining uzoq tarixiy yo‘li yo‘qolib ketmasligi, oilaning jamiyat ha 
yotida tutgan o‘rni va ijtimoiy institut sifatida oilalarning mustahkamligiga yo‘naltirilgan faolyatidir”6.

T A D Q I Q O T  M E T O D O L O G I YA S I
Bizning fikrimizcha, mualliflar tomonidan demografik siyosatning ijtioiy va oila siyosatini chambarchas 

bozliqligini ular yashagan davr va mamlakatning o‘ziga xos xususiyatlaridan kelib chiqib ta’rif bergan bo‘lishi 
mumkin. Mualliflar asoslaganidek, oiladagi turmush tarzi, jamiyat rivojlanishining uzoq tarixiy yo‘li, oilaning 
jamiyat hayotida tutgan o‘rni va ijtimoiy institut sifatida oilalarning mustahkamligiga yo‘naltirilgan harakatlarning 
borligi bu haqiqat. Lekin holatda mualliflar tavsiya etayotgan ilmiy chimini bera olmadi. mulohazada oilaning 
mustahkamliga tayanch bo‘ladigan asosni ko‘rsata olmaganlar. Bizda ham oila bilan bog‘liq barcha institutlar 
mavjud faoliyat olib borayotgandi.Olib borilayotgan barcha choratadbirlarning samarasi keyingi yillarda o‘z 
yechimini topmagan. O‘zbekiston Respublikasi Prezidenti Sh. Mirziyoyev 2020yil 12fevraldagi selektr yig‘i
lishida “....xususan, mahallalarda 18 mingdan ortiq xodim faoliyat ko‘rsatib kelayotgan bo‘lsada, ularning ishi 
samarali tashkil etilmagan. Oilalarda ijtimoiyma’naviy muhitga salbiy ta’sir ko‘rsatuvchi holatlarning oldini olish 
bo‘yicha tizim yo‘lga qo‘yilmagan. Oqibatda ayrim mahallalarda notinch oilalar, huquqbuzarliklar ko‘paygan. 
Shuningdek, xotinqizlar va voyaga yetmaganlar orasida o‘z joniga qasd qilish holatlari uchrayotgani juda achi
narli” ekanligini qayd etib o‘tdi. Darhaqiqat, oilani uning ijtimoiylashuviga bevosita turtki bo‘ladigan mahalla 
bilan chambarchsligini ta’minlaydigan Mahalla va oila masalalari vazirligi tashkil etish taklifini bildirdi. Natijada 
O‘zbekiston Respublikasi Prezidentining 2020yil 18fevraldagi “Jamiyatda ijtimoiy ma’naviy muhitni sog‘lom

3 Q. Abdurahmonov. Mehnat iqtisodiyoti: Nazariya va amaliyot / Darslik. Qayta ishlangan va to‘ldirilgan 3nashri. – T.: O‘zR FA «FAN» 
nashriyot davlat korxonasi, 2019. – 257-b.

4 Abdurahmonov K.X va boshqalar. Demografiya. Darslik. – T.: Iqtisodiyot, 2014. – 334-b.
5 В. Г. Глушковой, Ю. А. Симагина, Демография: учеб. пособие – М.: КРОНУС, 2013 – с.206
6 П. И. Косов, А. Б. Брендеева, Основы демографии: учеб. пособие – 2-изд. – М.: ИНФРА-М. 2013 – с.213-214

lashtirish, mahalla institutini yanada qo‘llabquvvatlash hamda oila va xotinqizlar bilan ishlash tizimini yangi 
darajaga olib chiqish chora-tadbirlari to‘g‘risida”gi PF–5938-sonli Farmoniga muvofiq 2020-yil 19-fevralda 
O‘zbekiston Respublikasi Mahalla va oilani qo‘llabquvvatlash vazirligini tashkil etish bo‘yicha O‘zbekiston Res
publikasi Prezidentining qarori qabul qilindi.

Aholini ish bilan bandligini oshirishning demografik jihatlari xususan mazkur qarorda “... fuqarolarning o‘zini 
o‘zi boshqarish organlarining moddiyiqtisodiy asoslarini mustahkamlash, aholini ish bilan ta’minlash borasi
dagi imkoniyatlarini kengaytirish maqsadida fuqarolar yig‘inlariga tadbirkorlik faoliyatini amalga oshirish uchun 
ijtimoiy dasturlar, shu jumladan, “Har bir oila – tadbirkor” dasturi, “Hunarmandchilikni rivojlantirish dasturi”, 
“Yoshlar – kelajagimiz” dasturi asosida imtiyozli kreditlar ajratish to‘g‘risidagi takliflari”i kiritilganligi mamlakatda 
iqtisodiy o‘sish tendensiyalari va istiqbollarini, mamlakat va uning hududlarining investitsion jozibadorligini 
oshirishga bevosita o‘z ta’sirini ko‘rsatishga xizmat qiladigan fuqarolarning o‘zini o‘zi boshqarish organlarining 
faoliyatiga beriladigan baholashning muhim ko‘rsatkichlari bandlik ko‘rsatkichi ekanligi, iqtisodiyotni sifatli inson 
resurslari bilan ta’minlash, xususan, oilalarda shakllanishi va yo‘naltirilishini e’tiborga olsak, bu ko‘p jihatdan 
hozirgi demografik vaziyatning barqarorlashuviga olib keladi.

Demografik vaziyatning barqarorlashuvi, bandlikning ushbu xususiyatlarini tahlil qilishning dolzarbligi aho-
lining yosh tarkibidagi o‘zgarishlarning doimiy dinamikasi bilan belgilanadi

Demografik jihatlar, aholining ko‘payishi va tabiiy harakatlanishning zamonaviy muammolari, aholi siyosa-
tining tahlili, xususan, hududlardagi demografik vaziyat, shuningdek, inson kapitalining rivojlanishini o‘rganish-
  da tahlil qilinadi hududlarida aholining hayot darajasi va sifati demografik muammolar va turmush darajasi tahlil 
qilinadi). Shu bilan birga, ish bilan band aholining demografik xususiyatlarini tahlil qilishga yetarli darajada 
e’tibor berilmayapti (bandlarning yosh tarkibini o‘zgartirishning mintaqaviy jihatlari bilan birga) qator muam
molarni yuzaga keltirayotgagligi hech kimga sir emas.

T A H L I L  V A  N A T I J A L A R
Yer yuzida 7,5 mlrddan ortiq aholi istiqomat qiladi. 2019-yil dekabr oyida Xitoyda aniqlangan COVID-19 

koronavirus (tojli virus) 186 dan ortiq mamlakatlar aholisining mehnat va kundalik faoliyatiga bevosita va bil
vosita o‘z ta’sirini ko‘rsatdi. Pandemiya sharoitini mamlakatlardagi iqtisodiyot tarmoqlarining bir maromda yoki 
barqaror ishlashiga imkon bermaydigan vaznsizlik, yanada aniqrog‘i, inson hayoti va borlig‘ining asosi nafas 
olish asosi kislorod yetishmaydigan davrga tenglashtirsa bo‘ladi.

Pandemiya sharoiti butun dunyo afkor ommasi oldida muammolarni bartaraf etishda insoniyatning ojizligi, 
zaifligi sezilib qoldi. Aniqrog‘i “g‘alvir suvdan ko‘tarildi”.

Fantexnika taraqqiyoti tomonidan erishilgan natijalar bu bizniki, butun dunyo aholisiniki. Xo‘sh, unda 
muammo qayerda? Nima uchun insoniyat ko‘zga ko‘rinmaydigan virusni bartiaraf etishda ojiz qoldi? Insoniyat
ning ojizligi nimada va qayerda? Insoniyat paydo bo‘lgan davrdan toki shu kungacha qayerda xatoliklarga yo‘l 
qo‘yildi? Kim bilan va nima bilan hisoblashmadik?

Yer – insoniyat uchun Yagona makon. Buni 200 dan ortiq mamlakatlar va ularning geografik joylashuvidagi 
qulaylik yoki noqulaylik, bir necha din, 1000 dan ortiq millat va elat, turli xil urfodat va qadriyatdar, mintalitet va 
boshqa ko‘rsatkichlar orqali yagona makonda hayot kechirayotganimizni asoslash mumkin.

Inson – jamiyatning asosiy harakatlantiruvchi kuchi hisoblanadi. Mamlakatda nimaiki qilinmasin, hammasi 
inson uchun, uning hayotiy manfaatlari, farovonligi oilasi uchun qilinadi. Shuning uchun pandemiya sharoitida 
ish bilan bandlik masalasiga nafaqat ijtimoiy mehnat unumdorligining o‘sishi yoki pasayishi, milliy boylikning 
oshishi yoki kamayishi nuqtayi nazaridan, balki birinchi galda, har qanday boylikning yaratuvchisi hisoblangan 
insonning o‘zi nuqtayi nazaridan qarash lozim. Insonlar aksariyat hollarda ijtimoiy faol iqtisodiy subyektlardir. 
Ular uchun ishning yo‘qotilishi nafaqat daromadlarning qisqarishini, balki o‘zini jamiyat uchun zarur deb his qila 
olmaslikni, ijtimoiy yo‘nalishning yo‘qotilishini, ish orqali o‘zini namoyon etish imkoniyatidan mahrum bo‘lishni 
anglatadi. Ishini yo‘qotgan, lekin ishlashni, mablag‘lar ishlab topishni va ushbu mablag‘lar hisobidan o‘z oilasini 
boqishni, farzandlarini o‘qitishni xohlaydigan inson ishsizlik oqibatida pirovardida kasbiy va intellektu al nuqtayi 
nazardan tanazzulga uchrashishi e’tibordan xoli emas.

X U L O S A  V A  T A K L I F L A R
Shunday qilib, yuqorida qayd etilgan tahlillar va fikr-mulohazalar natijasida hosil bo‘lgan quyidagi xulosa-

larni beramiz:

● jamiyatda aholining ish bilan bandligini ta’minlash muammolarini bartaraf etishda nafaqat davlat, balki 
bozor munosabatlari sharoitida ish beruvchilar – korxonalar, tashkilotlar, muassasalar, kompaniyalar, 
konser nlar va boshqa ishlab chiqarish tuzilmalari ham ma’suldirlar;

● ma’lumki yangi ish o‘rinlari, asosan, korxonalarda tashkil etiladi, demak, korxonalar birinchi navbatda 
aholining ish bilan bandligini oshirishning tashabbuskorlari bo‘lishlari lozim;

● korxonalar mazkur muammoni muvaffaqiyatli tarzda hal etgan holda insonlarni ishsizlikka uchrashdan 
himoyalaydi hamda jamiyatda tinchlik, to‘kinsochinlik va farovonlikning saqlanishiga ko‘maklashadi;

● aholining bilan bandligini ta’minlash asosiy masala ekanligini e’tiborga olgan holda, tijorat banklariga va 
davlat jamg‘armalari tomonidan beriladigan imtiyozli (kam foizli) kreditlar berishda kasanachilik, asosan 
ish o‘rinlari yaratgan korxonalarga yoki firmalarga vakolat berilsa, maqsadga muvofiq bo‘ladi.

